
PERUTUSAN REKTOR

Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.

Ww__—

PROFESOR MADYA DR. SAUNAH ZAINON
Menjalankan Fungsi Rektor

UiTM Cawangan Johor




[ J [ J
e-Dinamik i
- L] L] - L] L] - L]
MAJALAH DIGITAL AKADEMIA UiTM CAWANGAN JOHOR
PERUTUSAN TIMBALAN REKTOR BPJIA

Assalamualaikum warahmatullahi wabarakatuh dan Salam Sejahtera,

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta

penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai bentuk penulisan merangkumi
karya, kreatif, laporan aktiviti dan isu semasa yang berkaitandengan warga akademia.

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.

Sekian, terima kasih.

7~

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

APLIKASI LIMPAHAN-PERPARITAN PERMUKAAN
Mohd Fairuz Bachok, Mohd Zulkhairi Mat Salleh, Nazri Nasir

Pertandingan ‘Conceive-Design-Implement-Operate’ (CDIO) diadakan setiap
semester sebagai salah satu keperluan kursus. Setiap kumpulan pelajar perlu
menghasilkan satu projek berdasarkan kepada prinsip kitar hidup pembangunan
produk, proses dan sistem yang bersesuaian dengan konteks pendidikan
kejuruteraan. Aplikasi limpahan-perparitan permukaan adalah projek yang
dibangunkan bersama di antara pelajar dan pensyarah dari Fakulti Kejuruteran
Awam sempena pertandingan CDIO. Aplikasi ini berteraskan kepada gabungan
pengetahuan dari kursus ‘Basic Hydraulics’ (ECW241) dengan kursus ‘Water

and Wastewater Engineering’ (ECW331) yang berkaitan dengan bencana banijir.

Bencana banjir adalah kejadian semulajadi dari anomali hujan lebat yang terhasil
akibat cuaca buruk. Bencana ini mendatangkan kesan buruk kepada masyarakat
bukan sahaja bahaya fizikal tetapi juga mendatangkan masalah ekonomi dan
sosial. Justeru itu adalah penting untuk orang ramai mengetahui akan risiko
banijir di sekitar kediaman mereka terutamanya yang tinggal di kawasan
turapan yang mana air hujan tidak meresap ke dalam tanah tetapi sebagai air
larian di permukaan bumi yang menuju ke dalam sistem perparitan. Kadar alir air
larian yang tinggi sehingga melebihi kapasiti muatan air menyebabkan limpahan

air keluar dari perparitan membawa kepada berlakunya bencana banijir. Oleh

I yang demikian, adalah penting untuk mengetahui jangkaan masa sebelum
berlakunya limpahan air keluar semasa hujan lebat supaya tindakan awal dapat

diambil untuk menyelamatkan nyawa dan harta benda.

Aplikasi ini dapat meramalkan jangkamasa untuk air larian melimpah dari suatu
perparitan permukaan apabila berlakunya hujan lebat. Simulasi aplikasi ini
memerlukan dimensi perparitan permukaan dan imej radar ramalan sebagai data
mentah. Oleh kerana imej radar ramalan hujan yang boleh diperolehi dari laman web
Jabatan Meteorologi Malaysia adalah 3 jam awal dari masa sebenar bermakna
orang ramai akan dapat mengetahui jangkaan masa awal sebelum kejadian hujan
berlaku. Dalam erti kata lain, aplikasi limpahan-perparitan permukaan ini
mempertingkatkan keyakinan orang ramai terhadap keselamatan mereka walaupun
berada di kawasan berisiko banjir. Percambahan idea di antara pelajar dan
pensyarah di dalam membangunkan projek CDIO mampu menghasilkan projek di
luar kotak dan bermanfaat bagi masyarakat melalui pengetahuan yang dipelajari

semasa di alam pengajian.

